
Nd. 133. Frumvarp til laga
um breytingar á vatnalögum, nr. 15 20. júní 1923.

Flm.: Sigurður Kristjánsson.

1. gr.
Á eftir 63. gr. laganna komi ný grein, er verði 64. gr., svo hljóðandi:
Nú vilja tvö héruð eða fleiri koma upp vatnsorkuveri eða raforkuveitu til þess 

að fullnægja raforkuþörf almennings i héruðunum, og geta þau þá gert með sér 
félag um það.

Samþykktir félagsins skulu staðfestar af ráðherra. í samþykktunum er skylt
að ákveða:

1. Að eign héraðanna í félaginu skuli að hálfu miðast við framlög þeirra til fé- 
lagsins og að hálfu við verð notaðrar raforku í hverju hér^ði næstliðið reikn- 
ingsár.

2. Að héruðin skuli bera ábyrgð á skuldum og skuldbindingum félagsins í réttu 
hlutfalli við eign sína í þvi.

3. Að hvert hérað kjósi fulltrúa í stjórn félagsins í hlutfalli við eign sina í því, 
þó þannig, að hvert hérað eigi ætíð a. m. k. einn fulltrúa í stjórn félagsins.
Að öðru leyti skulu vera í samþykktum félagsins ákvæði um þau atriði, er 

greinir i 102. gr. 2. tölul., eftir þvi, sem við á.
Um féiagið og framkvæmdir þess skulu ennfrem ur gilda ákvæði 58.—63. gr. 
Nú á eitt hérað í sliku félagi fallvatn, er félagið vill virkja, og skal það þá 

látið af hendi við félagið eftir mati, framkvæmdu samkvæmt reglum laga nr. 61 
frá 1917, um eignarnám.

Nú hafa slík félög, sem i þessari gr. ræðir um, verið stofnuð áður en lög þessi 
komu í gildi, og skal þá færa samninga og samjiykktir þeirra til samræmis við 
ákvæði þessara laga.

2. gr.
Lög þessi öðlast gildi þegar í stað.

G r e i n a r g e r ð .
í vatnalögunum er ekki gert ráð fyrir, að fleiri en eitt hérað taki þátt í félags- 

skap til þess að koma upp vatnsorkuveri eða raforkuveitu. Nú er það hinsvegar 
komið í ljós, að víða hagar svo til, að vel hentar, að fleiri en eitt hérað séu sam- 
eigendur slíks fyrirtækis. En þá vantar lagaundirstöðu undir samþykktir og reglu- 
gerðir þess félagsskapar.

Frumv. þessu, ef að lögum verður, er ætlað að bæta ú r þessu.


